
Uttangakritam 3 Vishnu Stotram

உத்தங்க³க்ரு’தம் 3 விஷ்ணுஸ்தோத்ரம்

Document Information

Text title : Uttangakritam 3 Vishnu Stotram

File name : uttangakRRitaM3viShNustotram.itx

Category : vishhnu, vishnu, bRRihannAradIyapurANa, stotra

Location : doc_vishhnu

Proofread by : PSA Easwaran

Description/comments : bRRihannAradIyapurANa | pUrvabhAga | adhyAya 38/3-38||

Latest update : October 26, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

October 26, 2024

sanskritdocuments.org



Uttangakritam 3 Vishnu Stotram

உத்தங்க³க்ரு’தம் 3 விஷ்ணுஸ்தோத்ரம்

உத்தங்க உவாச ।
நதோऽஸ்மி நாராயணமாதி³தே³வம் ஜக³ந்நிவாஸம் ஜக³தே³கப³ந்து⁴ம் ।
சக்ராப்³ஜஶார்ங்கா³ஸித⁴ரம் மஹாந்தம்ஸ்ம்ரு’தார்திநிக்⁴நம் ஶரணம் ப்ரபத்³யே॥ 3॥
யந்நாபி⁴ஜாப்³ஜப்ரப⁴வோ விதா⁴தா ஸ்ரு’ஜத்யமும் லோகஸமுச்சயம் ச ।
யத்க்ரோத⁴தோ ஹந்தி ஜக³ச்ச ருத்³ரஸ்தமாதி³தே³வம் ப்ரணதோऽஸ்மி விஷ்ணும் ॥
4॥
பத்³மாபதிம் பத்³மத³லாயதாக்ஷம் விசித்ரவீர்யம் நிகி²லைகஹேதும் ।
வேதா³ந்தவேத்³யம் புருஷம் புராணம் தேஜோநிதி⁴ம் விஷ்ணுமஹம் ப்ரபந்ந:॥ 5॥
ஆத்மாக்ஷர:ஸர்வக³தோऽச்யுதாக்²யோ ஜ்ஞாநாத்மகோ ஜ்ஞாநவிதா³ம் ஶரண்ய: ।
ஜ்ஞாநைகவேத்³யோ ப⁴க³வாநநாதி:³ ப்ரஸீத³தாம் வ்யஷ்டிஸமஷ்டிரூப:॥ 6॥
அநந்தவீர்யோ கு³ணஜாதிஹீநோ கு³ணாத்மகோ ஜ்ஞாநவிதா³ம் வரிஷ்ட:² ।
நித்ய: ப்ரபந்நார்திஹர: பராத்மா த³யாம்பு³தி⁴ர்மே வரத³ஸ்து பூ⁴யாத் ॥ 7॥
ய:ஸ்தூ²லஸூக்ஷ்மாதி³விஶேஷபே⁴தை³ர்ஜக³த்³யதா²வத்ஸ்வக்ரு’தம் ப்ரவிஷ்ட: ।
த்வமேவ தத்ஸர்வமநந்தஸாரம் த்வத்த: பரம் நாஸ்தி யத: பராத்மந் ॥ 8॥
அகோ³சரம் யத்தவ ஶுத்³த⁴ரூபம் மாயாவிஹீநம் கு³ணஜாதிஹீநம் ।
நிரஞ்ஜநம் நிர்மலமப்ரமேயம் பஶ்யந்தி ஸந்த: பரமார்த²ஸம்ஜ்ஞம் ॥ 9॥
ஏகேந ஹேம்நைவ விபூ⁴ஷணாநி யாதாநி பே⁴த³த்வமுபாதி⁴பே⁴தா³த் ।
ததை²வ ஸர்வேஶ்வர ஏக ஏவ ப்ரத்³ரு’ஶ்யதே பி⁴ந்ந இவாகி²லாத்மா ॥ 10॥
யந்மாயயா மோஹிதசேதஸஸ்தம் பஶ்யந்தி நாத்மாநமபி ப்ரஸித்³த⁴ம் ।
த ஏவ மாயாரஹிதாஸ்ததே³வ பஶ்யந்தி ஸர்வாத்மகமாத்மரூபம் ॥ 11॥
விபு⁴ம் ஜ்யோதிரநௌபம்யம் விஷ்ணுஸம்ஜ்ஞம் நமாம்யஹம் ।
ஸமஸ்தமேதது³த்³பூ⁴தம் யதோ யத்ர ப்ரதிஷ்டி²தம் ॥ 12॥
யதஶ்சைதந்யமாயாதம் யத்³ரூபம் தஸ்ய வை நம: ।

அப்ரமேயமநாதா⁴ரமாதா⁴ராதே⁴யரூபகம் ॥ 13॥
பரமாநந்த³சிந்மாத்ரம் வாஸுதே³வம் நதோऽஸ்ம்யஹம் ।
ஹ்ரு’த்³கு³ஹாநிலயம் தே³வம் யோகி³பி: ⁴ பரிஸேவிதம் ॥ 14॥
யோகா³நாமாதி³பூ⁴தம் தம் நமாமி ப்ரணவஸ்தி²தம் ।
நாதா³த்மகம் நாத³பீ³ஜம் ப்ரணவாத்மகமவ்யயம் ॥ 15॥
ஸத்³பா⁴வம் ஸச்சிதா³நந்த³ம் தம் வந்தே³ திக்³மசக்ரிணம் ।
அஜரம் ஸாக்ஷிணம் த்வஸ்ய ஹ்யவாங்மநஸகோ³சரம் ॥ 16॥
நிரஞ்ஜநமநந்தாக்²யம் விஷ்ணுரூபம் நதோऽஸ்ம்யஹம் ।
இந்த்³ரியாணி மநோ பு³த்³தி: ⁴ ஸத்த்வம் தேஜோ ப³லம் த்⁴ரு’தி:॥ 17॥
வாஸுதே³வாத்மகாந்யாஹு: க்ஷேத்ரம் க்ஷேத்ரஜ்ஞமேவ ச ।
வித்³யாவித்³யாத்மகம் ப்ராஹு: பராத்பரதரம் ததா²॥ 18॥
அநாதி³நித⁴நம் ஶாந்தம் ஸர்வதா⁴தாரமச்யுதம் ।
யே ப்ரபந்நா மஹாத்மாநஸ்தேஷாம் மக்திர்ஹி ஶாஶ்வதீ ॥ 19॥
வரம் வரேண்யம் வரத³ம் புராணம் ஸநாதநம் ஸர்வக³தம் ஸமஸ்தம் ।
நதோऽஸ்மி பூ⁴யோऽபி நதோऽஸ்மி பூ⁴யோ நதோऽஸ்மி பூ⁴யோऽபி நதோऽஸ்மி பூ⁴ய:॥
20॥
யத்பாத³தோயம் ப⁴வரோக³வைத்³யோ யத்பாத³பாம்ஸுர்விமலத்வஸித்³த்⁴யை ।
யந்நாம து³ஷ்கர்மநிவாரணாய தமப்ரமேயம் புருஷம் ப⁴ஜாமி ॥ 21॥
ஸத்³ரூபம் தமஸத்³ரூபம் ஸத³ஸத்³ரூபமவ்யயம் ।
தத்தத்³விலக்ஷணம் ஶ்ரேஷ்ட²ம் ஶ்ரேஷ்டா²ச்ச்²ரேஷ்ட²தரம் ப⁴ஜே ॥ 22॥
நிரஞ்ஜநம் நிராகாரம் பூர்ணமாகாஶமத்⁴யக³ம் ।
பரம் ச வித்³யாவித்³யாப்⁴யாம் ஹ்ரு’த³ம்பு³ஜநிவாஸிநம் ॥ 23॥
ஸ்வப்ரகாஶமநிர்தே³ஶ்யம் மஹதாம் ச மஹத்தரம் ।
அணோரணீயாம்ஸமஜம் ஸர்வோபாதி⁴விவர்ஜிதம் ॥ 24॥
யந்நித்யம் பரமாநந்த³ம் பரம் ப்³ரஹ்ம ஸநாதநம் ।
விஷ்ணுஸம்ஜ்ஞம் ஜக³த்³தா⁴ம தமஸ்மி ஶரணம் க³த:॥ 25॥
யம் ப⁴ஜந்தி க்ரியாநிஷ்டா² யம் பஶ்யந்தி ச யோகி³ந: ।
பூஜ்யாத்பூஜ்யதரம் ஶாந்தம் க³தோऽஸ்மி ஶரணம் ப்ரபு⁴ம் ॥ 26॥

யம் ந பஶ்யந்தி வித்³வாம்ஸோ ய ஏதத்³வ்யாப்ய திஷ்ட²தி ।
ஸர்வஸ்மாத³தி⁴கம் நித்யம் நதோऽஸ்மி விபு⁴மவ்யயம் ॥ 27॥
அந்த:கரணஸம்யோகா³ஜ்ஜீவ இத்யுச்யதே ச ய: ।
அவித்³யாகார்யரஹித: பரமாத்மேதி கீ³யதே ॥ 28॥
ஸர்வாத்மகம் ஸர்வஹேதும் ஸர்வகர்மப²லப்ரத³ம் ।
வரம் வரேண்யமஜநம் ப்ரணதோऽஸ்மி பராத்பரம் ॥ 29॥
ஸர்வஜ்ஞம் ஸர்வக³ம் ஶாந்தம் ஸர்வாந்தர்யாமிணம் ஹரிம் ।
ஜ்ஞாநாத்மகம் ஜ்ஞாநநிதி⁴ம் ஜ்ஞாநஸம்ஸ்த²ம் விபு⁴ம் ப⁴ஜே ॥ 30॥
நமாம்யஹம் வேத³நிதி⁴ம் முராரிம் வேதா³ந்தவிஜ்ஞாநஸுநிஶ்சிதார்த²ம் ।
ஸூர்யேந்து³வத் ப்ரோஜ்ஜ்வலநேத்ரமிந்த்³ரம் க²க³ஸ்வரூபம் வபதிஸ்வரூபம் ॥ 31॥
ஸர்வேஶ்வரம் ஸர்வக³தம் மஹாந்தம் வேதா³த்மகம் வேத³விதா³ம் வரிஷ்ட²ம் ।
தம் வாங்மநோऽசிந்த்யமநந்தஶக்திம் ஜ்ஞாநைகவேத்³யம் புருஷம் ப⁴ஜாமி ॥ 32॥
இந்த்³ராக்³நிகாலாஸுரபாஶிவாயுஸோமேஶமார்த்தண்ட³புரந்த³ராத்³யை: ।
ய: பாதி லோகாந் பரிபூர்ணபா⁴வஸ்தமப்ரமேயம் ஶரணம் ப்ரபத்³யே ॥ 33॥
ஸஹஸ்ரஶீர்ஷம் ச ஸஹஸ்ரபாத³ம் ஸஹஸ்ராபா³ஹும் ச ஸஹஸ்ரநேத்ரம் ।
ஸமஸ்தயஜ்ஞை: பரிஜுஷ்டமாத்³யம் நதோऽஸ்மி துஷ்டிப்ரத³முக்³ரவீர்யம் ॥ 34॥
காலாத்மகம் காலவிபா⁴க³ஹேதும் கு³ணத்ரயாதீதமஹம் கு³ணஜ்ஞம் ।
கு³ணப்ரியம் காமத³மஸ்தஸங்க³மதீந்த்³ரியம் விஶ்வபு⁴ஜம் வித்ரு’ஷ்ணம் ॥ 35॥
நிரீஹமக்³ர்யம் மநஸாப்யக³ம்யம் மநோமயம் சாந்நமயம் நிரூட⁴ம் ।
விஜ்ஞாநபே⁴த³ப்ரதிபந்நகல்பம் ந வாங்மயம் ப்ராணமயம் ப⁴ஜாமி ॥ 36॥
ந யஸ்ய ரூபம் ந ப³லப்ரபா⁴வே ந யஸ்ய கர்மாணி ந யத்ப்ரமாணம் ।
ஜாநந்தி தே³வா: கமலோத்³ப⁴வாத்³யா: ஸ்தோஷ்யாம்யஹம் தம் கத²மாத்மரூபம் ॥
37॥
ஸம்ஸாரஸிந்தௌ⁴ பதிதம் கத³ர்யம் மோஹாகுலம் காமஶதேந ப³த்³த⁴ம் ।
அகீர்திபா⁴ஜம் பிஶுநம் க்ரு’தக்⁴நம்
ஸதா³ஶுசிம் பாபரதம் ப்ரமந்யும் ।
த³யாம்பு³தே⁴ பாஹி ப⁴யாகுலம் மாம்

புந: புநஸ்த்வாம் ஶரணம் ப்ரபத்³யே ॥ 38॥
இதி நாரத³புராணே பூர்வபா⁴கே³அஷ்டத்ரிம்ஶாத்⁴யாயாந்தர்க³தம்

உத்தங்க³க்ரு’தம் விஷ்ணுஸ்தோத்ரம் ஸமாப்தம் ।
ப்³ரு’ஹந்நாரதீ³யபுராண । பூர்வபா⁴க³ । அத்⁴யாய 38/3-38॥

